
que i'eftois bien aife de fouffrir pour la mort, tant
s’en faut que i’en euffe aucune aprehéfion, qu’au
contraire elle me paroiffoit agreable. Ie difois en
mon cceur, Ie fuis aupres de la maifon de prieres, ie
fuis aupres des Peres qui ont foin de mon ame, & {i
ie meurs dans les bois ie feray priuée de leurs fecours,
cette penfée me donoit des defirs de la mort, mais
noftre Seigneur ne 1’a pas voulu; elle difoit cela dans
I’Eglife, ol elle fe venoit confefler & communier,
pour {e prefenter a celuy qu’elle aime en verité, afin
qu’'il difpofaft de tout ce quelle eft felon fa tres-
fainc¢te volonté. [g4] Cette petite Eglife baftie en la
refidéce de fainét Iofeph, donne bien de la confola-
tion a ces bons Neophites, & auec raifon, car ils ont
leur Seigneur aupres d’eux, & la ftrudture en eft
affez gentille, quoy que les vitres, pour ainfi dire ne
foient que de toille, & qu’elle n’ait encore ny Sacri-
ftie ny clocher, elle ne laiffe pas de contenter la
veué, & de donner de la deuotion a tous ceux qui la
voyent, Dieu benifle les perfonnes qui ont contribué
a fa fabrique, & qui ont part a fes petits ornemens,
nos bons Chreftiens ne les oublieront pas deuant
Dieu.



